
Polisi

Cyflwyniad

11

Er mwyn sicrhau bod dull clir o weithredu yn cael ei ddefnyddio ar gyfer
cymeradwyo gwarantwr, mae Cyngor Sir Ceredigion yn bwriadu i'r polisi hwn
gael ei weithredu gan swyddogion er mwyn lleihau'r risg i'r Cyngor a sicrhau
bod dull teg a chyson o weithredu yn cael ei fabwysiadu ym mhob achos.

Pwrpas y Polisi hwn

2.1

2.2

Pwrpas y polisi hwn yw sicrhau bod y Cyngor yn dilyn y drefn gywir pan fo'r Cyngor
angen Bond Perfformiad (a elwir weithiau yn Fond Gwarant Adeiladu) gan
gontractwr mewn perthynas a chontractau a ddyfarnwyd gan y Cyngor yn unol &’i
Reolau Gweithdrefn Contractau. Mae'r bond yn rhoi amddiffyniad i'r Cyngor rhag
unrhyw golledion ac iawndal a gafwyd o ganlyniad i fethiant y parti contractio i
gyflawni ei rwymedigaethau cytundebol.

Bydd y polisi'n berthnasol i unrhyw fond sydd ei angen ar y Cyngor gan gynnwys,
ond heb fod yn gyfyngedig i, fondiau contractau fel y cyfeirir atynt ym mhwynt 4
uchod, bondiau sy'n ymwneud & Chytundebau adran 38/278 a Chytundebau
Systemau Draenio Cynaliadwy (SDCau) fel y manylir isod.

2.3Mae’r Cyngor yn llunio Cytundebau Adran 38/278 (Deddf Priffyrdd 1980) gyda

datblygwr pan fo’r datblygwr hwnnw eisiau adeiladu ffordd ystad newydd ar gyfer
traffig diwydiannol, preswyl neu gyffredinol ac yn dymuno cynnig y ffordd honno i’r
Cyngor ei mabwysiadu fel priffordd gyhoeddus. Mae mechniwr/gwarantwr yn llunio
Cytundeb adran 38/278 ochr yn ochr &'r datblygwr fel y gall y Cyngor ddefnyddio'r
bond i sicrhau bod gwaith yn cael ei wneud i gwblhau ffyrdd ystadau i'r safon
briodol os na fydd y datblygwr yn bodloni ei ofynion cytundebol.

2.4Mae’r Cyngor yn llunio Cytundebau SDCau (Atodlen 3 Deddf Rheoli Llifogydd a

Dwr 2010 a deddfwriaeth ddilynol a wnaed yn unol & hi) gyda datblygwr pan fydd
yn rhaid i'r datblygwr hwnnw adeiladu systemau draenio cynaliadwy fel rhan o’u
datblygiad y gellir eu mabwysiadu gan y Cyngor fel y Corff Cymeradwyo SDCau.
Yn debyg i Gytundebau adran 38/278, mae mechniwr/gwarantwr yn llunio
Cytundeb y SDCau ochr yn ochr &'r datblygwr fel y gall y Cyngor alw'r bond i mewn



a'i ddefnyddio i wneud y gwaith hyd at safon fabwysiadwy os na fydd y datblygwr
yn bodloni ei ofynion cytundebol o dan y cytundeb.

2.5Bydd y Cyngor yn gyfrifol am nodi gwerth y Bond sydd ei angen (ac unrhyw
gynnydd blynyddol ar gyfer chwyddiant neu unrhyw gynnydd penodol arall fel y
bo’n briodol gan y Cyngor) a hefyd nodi gwerth ac amseriad unrhyw ryddhad
rhannol drwy gydol cyfnod y contract/cytundeb sy’n berthnasol i'r bond.



Gweithdrefn

3. Cyflwyniad

Cyn i'r Cyngor lunio unrhyw gontract/cytundeb sydd a bond a ddarperir gan 3¥% parti
ac eithrio bondiau a gefnogir gan arian parod), bydd y swyddog(ion) sy’n delio &'r
contract/cytundeb yn cyfeirio manylion y mechniwr/gwarantwr arfaethedig a swm y
bond i'r Gwasanaethau Cyllid a Chaffael am wiriad diwydrwydd dyladwy. Yn dilyn y
gwiriad diwydrwydd dyladwy bydd y Gwasanaeth Cyllid a Chaffael yn cadarnhau i'r
swyddog(ion) perthnasol a yw'r mechniwr/gwarantwr wedii gymeradwyo dan
ddarpariaethau’r polisi hwn. Manylir isod ar y mathau o fondiau a’r mathau o
fechniwyr/gwarantwyr sy'n dderbyniol i'r Cyngor.

3.1 Bondiau a gefnogir gan Arian Parod

Mae’r Cyngor yn ffafrio derbyn bond a delir mewn ‘arian parod’. Byddai unrhyw fond
arian parod yn cael ei dalu i'r Cyngor yn unol & thelerau’r contract/cytundeb y mae’r
bond yn ymwneud ag ef. Pan fodlonir y gofynion cytundebol bydd y bond yn cael ei
ad-dalu, gyda llog wedi’'i ychwanegu, i'r contractwr neu’r datblygwr — gallai hyn
ddigwydd mewn taliadau fesul cam yn dibynnu ar y cytundeb sydd yn ei le. Os nad
yw'r contractwr neu'r datblygwr yn cwrdd &’r gofynion cytundebol, yna gall y Cyngor
ddefnyddio'r bond ynghyd a'r llog i sicrhau bod y gofynion yn cael eu cyflawni. Y
bond sy'n seiliedig ar arian parod yw'r ffordd hawsaf a mwyaf diogel i'r Cyngor
sicrhau bod arian ar gael yn rhwydd a fydd yn arwain at gwblhau gwaith.

3.2 Bondiau nad ydynt yn cael eu Cefnogi gan Arian Parod

Os nad oes bond wedi'i gefnogi gan arian parod ar gael, fe fydd y Cyngor yn derbyn
bond a warantwyd gan drydydd parti - cyfeirir at y rhain yn gyffredin fel bondiau
sicrwydd ac fe’u llunnir ar yr un pryd a'r contract/cytundeb gyda'r Cyngor. Mae'r
contractwr neu’r datblygwr yn talu premiwm i ‘warantwr’ i warantu cost darparu
bond. Mae’r ‘gwarantwr’ yn ysgwyddo’r cyfrifoldeb o dalu arian i'r Cyngor os yw'r
contractwr neu’r datblygwr yn diffygdalu, neu’n methu & gwneud taliadau yn amodol
ar y cytundeb cytundebol gyda’r Cyngor.

Mae’n rhaid i ‘warantwr’ derbyniol fod & statws credyd hirdymor priodol. Y tair
asiantaeth gydnabyddedig o ran statws credyd yw Moody's, Standard & Poor's a
Fitch. Felly, rhaid i ‘warantwr' derbyniol fod & statws credyd gyda Moody’s o A3 neu
statws credyd gyda Standard & Poor’s neu Fitch o A-.



